
E raport anual aki, ta presenta e trabounan prinsipal ku Ombudsman a hasi den aifa
2024. Ademas, manera ta kustumber, ta pone atenshon riba algun desaroyonan ku
tabataimportante pa e instituto durante e mesun periodo di tempu.

Durante e ana di referensia, Ombudsman a trata 958 petishon. Meskos ku afianan
anterior, e mayoria di keho tabata konserni siudadanonan ku a topa ku opstakulo
den nan komunikashon ku drgano atministrativo di gobiernu, pa motibu ku nan no a
hafia ningun reakshon di parti di outoridatnan. Un gran parti di e petishonnan aki a
keda solushona pa medio di didlogo habri i konstruktivo ku funshonario i, den sierto
kaso, ku outoridatnan politiko. Esaki ta enfatisda un biaha mas ku koperashon
adekud entre drganonan atministrativo di gobiernu di Korsou i proseduranan di
Ombudsman, ta esensial pa efektividat di e institushon, esaki finalmente ta na
bienestar di e siudadano.

Un bista mas di aserka riba e petishonnan risibi den e afia di referensia ta mustra ku
kehonan tokante gobiernu hopi biaha tin nan rais den un problematikanan sentral.
Un di esakinan ta, e uso insufisiente di legislashon i regulashonnan eksistente pa
solushona e retonan ku siudadanonan ta enfrentd durante e proseduranan
primario di tumamentu di desishon. Ademas, proseduranan i sistemanan
innesesariamente kompleho i komplika hopi biaha ta kondusi na preshon adishonal
riba e kapasidat di servisio sivil disponibel, loke ta nifika ku desishonnan di gobiérnu
hopi biaha no ta keda tuma na tempu. Tratamentu e retonan aki di manera
struktural den kombinashon ku priorisd maneho di kehonan interno, sin duda lo
kondusi na miho servisio —i na siudadanonan mas satisfecho ku mas konfiansa den
efektividat di nan gobiernu.



Durante e afia di referensia, e Institushon di Ombudsman a pone mas énfasis riba su
obligashon legal pa promové i protehé derechonan di mucha den Korsou.
Sinembargo, ehekushon di e tarea aki a keda afekta pa motibu ku e desishonnan
politiko i atministrativo ku ta nesesario pa nombra un Kinderombudsman, no a ser
tuma. No opstante esaki, mirando e adelantonan na nivel ofisial, Ombudsman ta
ekspresa e speransa ku riba término kortiku e institushon lo por keda fortalesé ku un
suplente ku por tuma e tareanan di Kinderombudsman a base di tempu kompletu.

Relashona ku esaki, ta importante pa tuma nota ku e prosesonan di rekluta i
selekshona personal adishonal pa duna pa sosten den kuadro di e tareanan di
Ombudsman pa ku derechonan di mucha, probablemente lo ta finalisd den
transkurso di 2025. Durante e mesun ana aki — ku eksepshon di sirkunstansianan
imprevisto — e renovashon relativamente intensivo i ekstenso di e edifisio (nobo),
den kua e institushon ta situa for di 18 di desember 2023, tambe lo keda kompleta.
Asina mas espasio ditrabou lo ta disponibel pa akomodd e personal nobo di manera
adekua.

Durante e afia di referensia, hopi opstakulo ku siudadanonan tabata enfrentd a keda
identifika i solushona di manera independiente i imparsial. Esaki un biaha mas ta
demostra e balor agrega di e institushon di Ombudsman pa komunidat di Korsou i
tambe den 2024.

No tin duda ku e resultadonan positivo logra den e aiia aki, tabata posibel dankina e

esfuerso i konfiansa ku un kantidat grandi di hende a pone den e institushon.
Ombudsman ta agradesido pa e kompromiso akii pa e konfiansa den e institushon.

De Ombudsman van Curacgao,

K.R. Concincion

Raport di 15 febriiari 2024 tokante e falta di reakshon di
e Inspekshon pa Salu Publiko riba un keho presenta

Di kiko esaki ta trata?

Den 2012, demandante a keda trata pa leukemia den un hospital na Amsterdam. Durante
e tratamentu ei, e a kontraé un malesa pa motibu ku nan a usa sélula stam di un dunado ku
un asina yama defisiensia G6PD. Despues di esaki, demandante a disidi pa stop ku e
tratamentu na e hospital na Amsterdamia sigui ku su tratamentu médiko na Korsou.

Na hospital na Korsou, demandante a keda tratd pa un spesialista médiko (onkdlogo). Riba
9 aprel 2018 un keho kontra e spesialista menshona a keda entrega na e komishon di keho
di e hospital aki. Seguidamente, e demandante a entregd un keho na Inspekshon di
Salubridat Publiko [aki: Inspekshon] riba 16 di mei 2018 tokante e manera ku e spesialista
médiko a maneha i tene su dokumento médiko. Segun demandante, e dokumento aki
tabata maneha i tené di un manera asina deskuida ku tabata falta informashon médiko
importante, ku lo por a ser usa den e prosedura legal ku e a inisia kontra e hospital na
Amsterdam. Inspekshon atrata e keho akiriba 8 yiini 2018.

Riba 7 di yili 2021, demandante a entregd un keho nobo di kontenido praktikamente
idéntiko, na Inspekshon tokante e mesun spesialista (i awor tambe kontra di e hospital
kaminda e spesialista aki tabata traha). Inspekshon a tuma e keho nobo aki pero nunka no
aatendé kuné, tampoko despues ku demandante a purba varios biaha i na varios forma pa
tuma kontakto ku Inspekshon tokante esaki. Pa e motibu aki demandante a entregd un
petishon na Ombudsman pa evalud kondukta di Inspekshon.

Konklushon

Ombudsman a konklui ku Inspekshon por lo general a tuma demasiado tempu pa trata e
keho di e demandante, i tambe no a kumpli ku e periodo nan pa tuma desishon stipuld den
nan propio reglanan di prosedura (ku ta publiko). E echo ku e keho nobo di e demandante
ta mustra un sierto grado di similaridat den kontenido ku e keho ku Inspekshon a atendé
anteriormente ta nifika ku e keho nobo por a keda atendé relativamente mas lihé. Segun
Ombudsman, Inspekshon no a tene sumes na e prinsipio ku gobiérnu mester aktua ku un
sierto rapides i ku e pueblo por eksigi di un outoridat publiko. E komportashon aki, atribui
na Ministro di Salubridat Publiko, Medio Ambiente i Naturalesa, a keda konsidera komo
no korekto.

Rekomendashon

Ombudsman a rekomendd Minister di Salubridat Publiko, Medio Ambiente i Naturalesa pa:

l. Instrui Inspekshon —segun artikulo 2, insiso 4 di e Ordenansa Nashonal ku ta trata
Inspekshon di Salubridat Publiko (P.B. 2016, no. 26) — pa trata e keho di 7 yiili 2021
ifinalisd esaki den dies siman despues di e fechadieraport;



1.2.2

Il. pa imponé un obligashon riba empleadonan di e organisashonnan i instansianan
ku ta operd bou di su responsabilidat pa duna siudadanonan informashon adekuai
natempu tokante nan asuntunan aktual.

Kontesta di 6rgano gubernamental

Minister di Salubridat Publiko, Medio Ambiente i Naturalesa ainda no a reakshona riba e
raport diOmbudsman.

Raport di 3 di septémber 2024 ku ta trata e echo ku Kuerpo Polisial
di Korsou ta ninga di informa e demandante por eskrito si tin un
investigashon andando tokante balides di number di chasis di su
motosaikel

Di kiko esaki ta trata?

Na yili 2017, e demandante a kumpra un motosaikel. El a risibi tur dokumento ofisial,
manera karchi di kur i karchi di impuesto. Sinembargo, na november 2017, un agente
polisial a tuma kontakto ku e demandante pa komunika na dje ku otro motosaikel ku e
mesun number diidentifikashon a keda konfiska.

Despues e demandante a keda informa verbalmente durante un bishita di trabou di polis na
su kas ku polis lo inisia un investigashon ofisial pa determind outentisidat di e
dokumentonan relashona ku su motosaikel. Mientrastantu e no tabata permiti pa uza e
motosaikel.

E demandante a purba repetidamente, pa tuma kontakto ku empleadonan di Kuerpo
Polisial Korsou [aki: KPC] tokante progreso di e investigashon sin éksito. Despues di a warda
dos afia, demandante a purba laga kur su motosaikel, pero a keda informd pa un
funshonario di KPC presente na e sala di inspekshon ku e investigashon polisial no a konklui
aindaiku e proseso di kur motosaikel no por tuma lugd. Aparte di esaki, e demandantenoa
risibi ningun informashon mas tokante progreso di e investigashon. Pa e motibu ei, e
demandante a entrega un petishon na Ombudsman.

Konklushon

Ombudsman ta konklui ku, no tabata korekto pa no informa e demandante tokante e
progreso di un investigashon riba un vehikulo ku ta pertenesé na dje, espesialmente
konsiderando ku mas ku sinku afia i tres luna a pasa den e kaso aki. E echo ku e fiskal ku
tabata enkarga ku e kaso ya no ta traha pa Ministerio Publiko mas, no ta kambia nada na
esaki. E partida di un funshonario no por kousa falta di kontinuidat den komunikashon ku
siudadanonan riba nan kaso.



Rekomendashonnan

Ombudsman arekomenda pa Minister di Hustisia:

l. sigurd ku e demandante ta risibi un kontesta por eskrito i supstansial riba e estado
aktual di e investigashon riba e valides di e number di identifikashon di su motosaikel
denun periodo diseis siman for di e fecha di su raport di investigashon;

Il. paimponé un obligashon riba e empleadonan di e organisashonnan ku ta kai bou di
su responsabilidat pa informa siudadanonan na tempu i korektamente, i kaminda ta
nesesario por eskrito, tokante e progreso pa yega na desishon den nan kaso.

Kontesta di 6rgano gubernamental

Minister di Hustisia ainda no a reakshona riba e raport di Ombudsman

1.2.3 Raport di 30 desémber 2024 ku ta trata e echo ku Ministro di Trafiko,
Transporte i Planifikashon Urbano no a kumpli ku un promesa
formalmente hasi

Di kiko esaki ta trata?

E demandante ta biba den un bario kaminda ya pa un kantidat di afa, habitantenan ta
sufriendo di inundashon durante yobida pisa. Pa e motibu ei, pa medio di karta fechd 20 di
oktober 2017, a pidi Minister di Trafiko, Transporte i Planifikashon Urbano [aki: e Minister di
VVRP] pa tuma medidanan infrastruktural nesesario pa mehord e kapasidat di drenahe di
awa den su distrito. Minister di VVRP a informd e demandante den un karta sin fecha ku e
departamento di Implementashon di Obranan Publiko lo buska un posibel solushon
infrastruktural pa e problema di moléster di awa di dwaseru.

Riba 10 di desémber 2021, e demandante a rekorda Minister di VVRP riba e kompromiso
anterioria pidi pa kumplikuné. Despues ku demandante no arisibi kontesta supstansial riba
sukarta, a entregd un petishon na Ombudsman.

Konklushon

Den e kaso aki, Ombudsman a konklui ku siudadano mester por spera ku gobiernu ta kumpli
ku kompromisonan inkondishonalmente y sin ambigwedat. Na momentu ku a keda sin
kumpli ku e kompromiso hasi sin ningun aviso previo, shete afia despues ku esaki a keda
hasi, Minister di VVRP a aktua den violashon di e eksigensia ku gobiernu mester aktua na un
manera konfiabel. Mas aleu Ombudsman a indika ku mester por spera ku gobiéernu ta
adopta un aserkamentu dirigi riba solushon, pa solushona problemanan di siudadanonan,
espesialmente ora — manera por asumi den e kaso aki — e tin e konosementu i ekspertisio
nesesario pa kontesta e pregunta, kiko ta e kousa di e inundashon.



1.3.1

Rekomendashonnan

Ombudsman a konsehda Minister di VVRP pa:

l. pa kumpli ku e kompromiso hasi na e demandante den kuater luna, kuminsando
for diefechadieraportdiinvestigashon diOmbudsman;

Il. imponé un obligashon riba e empleadonan ku ta kai bou di su responsabilidat pa
informa siudadanonan debidamente riba e progreso di nan petishonnan aktual.

Kontesta di 6rgano gubernamental
Minister di VVRP ainda no a reakshonariba e raport diOmbudsman.

1.3 Kartanan di preokupashon

E instrumento aki ta keda usa prinsipalmente pa — na interes general — hala atenshon di
gobiérnu ora ta trata puntonan di difikultat den komunidat. Den e afa di referensia,
Ombudsman a skirbiun karta di preokupashon.

Karta di preokupashon tokante bienestar general di grandinan

Pa medio di un karta fecha 27 di mart 2024, Ombudsman a hala atenshon di Minister di
Asuntunan General riba e sefalnan preokupante ku e institushon di Ombudsman a risibi
resientemente for di komunidat pa loke ta trata kuido i bienestar di siudadanonan di edat
avansa. En esensia, e sefialnan aki ta indika ku siudadanonan di edat avansd, pa motibu di
sirkunstansianan fuera di nan kontrol i ku tur e konsekuensianan ku esaki ta trese kuné, no
semper por partisipa den aktividatnan ku ta tuma luga tantu den sektor publiko komo
privd, kual ta relevante pa nan.

Den kuadro di loke a menshona anteriormente, a konsehd Minister di Asuntunan General
pa laga traha legislashon interministerial, ku lo proveé e base legal pa sigui desaroya
bienestar general di siudadanonan di edat avansa a traves di reglanan di politika
sostenibel.

Reakshon di Minister di Asuntunan General
Minister di Asuntunan General ainda no a reakshonad riba e karta di preokupashon di
Ombudsman.

1.4 Oudiensianan

Durante di un oudiensia ta skucha opinionnan di e partidonan enbolbi den kuadro di e
rekoudashon di informashon dor di Ombudsman. Hopi biaha ta usa e informashon optené
tambe payega na solushonnan praktiko pa petishonnan entrega na Ombudsman.

Tres oudiensia a keda tené durante e ana direferensia.

UN BISTA RIBA PETISHONNAN

KU E KEDA PROSESA

2.1 Introdukshon

E kapitulo aki ta duna un bista numériko di e trabounan ku Ombudsman a hasi na afia
2024. Di e 958 petishonnan ku Ombudsman a atendé, e gran mayoria a keda atendé
prinsipalmente via telefon &f e-mail (intervenshon)®.

2.2 Bista numériko di e petishonnan

m Ministerionan

Minister(io) di Asuntunan General 3

Minister

Karta di preokupashon

2Dj e tres investigashonnan ex officio ku Ombudsman a inisia, unu a enbolbi multiple ministerio. Pa e motibu aki,
nan no ta inklui separadamente den e resimen di sifra.

M |

el

—ﬁ




Minister(io) di Maneho di Gobernashon, Planifikashon i Servisio Publiko 53

UO Asuntunan General
Minister

Loket di permit

Shared Services Organisatie

Huurcommissie

Minister(io) di Desaroyo Ekonémiko 1

Minister(io) di Finansa 43

Inspekshon di Impuesto

Landsontvanger
Duana

Centrale Debiteuren Administratie

Minister

Minister(io) di Salubridat Publiko, Medio Ambiente i Naturalesa 22

Inspekshon di Salubridat Publiko
Minister

UO Maneho di Medio Ambiente i Naturalesa

UO Medisina i Asuntunan di Salu

UO Asuntunan Veterinario

Minister(io) di Hustisia 59

Kuerpo Polisial Korsou

Toelatingsorganisatie

UO Kuido Hudisial

Openbaar Ministerie

Sentro di Detenshon i Korekshon Korsou

Ministerio di Hustisia 3

Opleidingsinstituut Rechtshandhaving & Veiligheidszorg
Minister

Investigashon ex officio

Minister(io) di Ensefansa, Siensia, Kultura & Deporte 15

Dienst Openbare Scholen
Sektor di Ensefiansa i Siensia
Inspekshon di Ensefansa
Minister

Investigashon ex officio

Minister(io) di Desaroyo Sosial, Labor i Bienestar 52

Sektor di Desaroyo Sosial
Kas di Bario Punda
Kas di Bario Otrobanda

Kas di Bario Santa Maria

Kas di Bario Brievengat

Sektor di Labor
Minister

Inspekshon di Labor

3Den e dos kasonan aki, e demandantenan no a spesifika e sektor di Ministerio di Hustisia.
4E investigashon ex officio aki ta konserni Ministerio di SOAW tambe parsialmente.
5Den 7 di e kasonan aki no ta spesifikd ku kua ofisina di Sektor di Desaroyo Sosial e petishon ta relashona.

Minister(io) di Trafiko, Transporte i Planifikashon Urbano 78

Sektor di Infrastruktura i Planifikashon Urbano

UO Domeinbeheer
UO ROP
UO Openbare Werken

Sektor di Trafiko i Transporte
UO Verkeer en Vervoer
UO Maritieme Autoriteit Curagao

Minister

Organonan di gobernashon independiente
ku ta funshona na base di lei propio

Instansia 38

Banko di Seguro Sosial (SVB)
Algemeen Pensioenfonds (APC)

University of Curagao Dr. Moises Da Costa Gomez (UoC)

Kamara di Komersio (KvK)

m Fundashonnan publiko i entidatnan komersial di gobiérnu

Fundashon Publiko 31

Fundashon Kas Popular (FKP)

Stichting Gaming Control Board (GCB)
Fundashon Fiansa Popular (FFP)
Stichting Opvangtehuis Brasami

Fundashon Marshe

Entidat Komersial di gobiérnu 20

Selikor N.V.

Aqualectra N.V.

Curagao Port Authority N.V.
C-Post International N.V.
CUROIL N.V.

Autobusbedrijf Curagao N.V.

Woningbouw Curagao N.V.

Sektor priva

Persona i famia ®

SE kategoria persona i famia ta inklui, entre otro, preguntanan di siudadanonan ku ta buska konseho riba, por
ehempel, konfliktonan laboral of kuestionnan familiar.

3 DE KINDEROMBUDSMAN

3.1 Introdukshon

Parlamento di Korsou a aproba e Ordenansa Nashonal ku ta trata Kinderombudsman
riba 19 di november 2020. E Ordenansa Nashonal aki a drenta na vigor riba 20 di
november 2020, Dia Internashonal di Derecho di Mucha. Esaki ta nifika ku Institushon di
Ombudsman mester implementa awor e tarea stipula den e mesun lei, ku ta; vigila i
proteha derechonan dihébennan na Korsou.

Ademas, esaki ta krea un base legal pa por nombra un Kinderombudsman, ku lo forma
partidi e Institushon di Ombudsman komo un suplente ofisial di Ombudsman.

3.2 Proseso pa rekluta i selekshona Kinderombudsman

E proseso pa rekluta i selekshona kandidatonan pa ofisina di Kinderombudsman ta keda
realisd pa Ombudsman a base di un profil establesé pa e Parlamento di Korsou riba 7 di
mart 2022". Mirando ku, entre otro, e kondishonnan sekundario relashona ku e ofisina di
Kinderombudsman no a keda establesé ainda pa gobiéernu, e proseso di selekshon lo no
por a keda kompletd den e afia direferensia.

Pues, e tarea huridiko di vigila i protehd derechonan di hébennan na Korsou ta keda
ehekutd formalmente pa Ombudsman for di 20 di november 2020.

3.3 Algun investigashon i aktividatnan relashona
ku bienestar i derecho di mucha

Bienestar di mucha, manera stipuld den artikulo 3 di e Tratado Internashonal riba
Derechonan di Mucha (Internationaal Verdrag inzake de Rechten van het Kind) [aki:
IVRK], tabata un konsiderashon prinsipal den vdrios di e investigashonnan i otro
aktividatnan ku Ombudsman a realisa. Meskos ku den e afia di referensia anterior, e
meta prinsipal na 2024 tabata pa resolvé e retonan ku muchanan i nan
mayornan/tutornan ta enfrentd na un manera praktiko — huntu ku e instansianan of
organisashonnan atministrativo konserni.

Hopi kasoisefalnan ku a yega na Ombudsman durante e afia konsernitabatin di aber ku,
entre otro:

® akseso na fasilidatnan (manera akseso na awa limpi i kuminda);

e varios forma di abusu di menor di edat , kometé pa adultonan.

7E profil aki ta aneksa na e raport aki

3.31

3.3.2

Investigashon di 20 di mart 2024 tokante un insidente kaminda
un mucha a kai for di promé piso di un edifisio di skol

Di kiko esaki ta trata?

Un studiante di skol un sekundario na Korsou a kai for di e promé piso di e edifisio di skol na
mart 2024 i a keda seriamente herida. Dia 20 di mart 2024, Ombudsman a lansa un
investigashon ofisial pa determina e kousa di e kaida. Komo parti di e investigashon aki,
Ombudsman a pidi informashon serka e direktiva di skol konserni, e skol, konseho di
alumno di e skol i a pidi informashon adishonal serka e Asosiashon di Sikélogonan di
Korsou. Tambe a bishita e lokalidat kaminda e insidente a tuma luga.

E pregunta sentral den e investigashon aki tabata: kon a salbaguardia interesnan di e
mucha, isie por a prevenie suseso aki.

Maneho

Pa medio di un karta fecha 24 di oktober 2024, Ombudsman a informa e direktiva di skol
konserni ku e investigashon lo no sigui, mirando ku e dokumentonan disponibel i otro
informashon a demostra ku e skol a tuma sufisiente medidanan di prekoushon i di kuido
paloke tatrata e alumno en kuestion.

Investigashon di 8 di aprel 2024 tokante un insidente den kua un
menor a fayesé durante un aktividat di landamentu di un fundashon

Di kiko esaki ta trata?

Un mucha menor di edat a fayesé durante un aktividat di landamentu organisa pa un
fundashon den kual e e tabata biba bou di ordu di gobiérnu. Pa medio di un karta fecha 8
di aprel 2024, Ombudsman a habri un investigashon pa evalua e sirkunstansianan di e
insidente aki den kuadro di bienestar di e menor. Den e kuadro aki a pidi Minister di
Hustisia pa tur dokumento relevante. E dokumentonan aki a keda entrega pa Minister di
Hustisia.

3.3.3

3.3.4

Maneho

Despues di a studia e dokumentonan di Ministro di Hustisia detayadamente, a resulta ku
e Minister konserni a laga un eksperto eksterno hasi un investigashon ekstenso riba e
insidente. Den e investigashon aki varios rekomendashon ku Ombudsman ta di akuerdo
kuné a keda presentd. Pa e motibu aki, Ombudsman a informa Minister di Hustisia, pa
medio di un karta fecha 4 di september 2024, ku e Institushon lo no sigui ku su
investigashon. Sinembargo, a duna e Minister e rekomendashon adishonal pa garantisa
ku e personal di e fundashon en kuestion ta mihd entrena den e implementashon
praktiko diartikulo 3 di e Tratado Internashonal riba Derecho di e Mucha (IVRK).

Karta fecha 11 di yiili 2024 tokante akseso di menornan
di edat na awa limpi pa bebe

Den e karta aki Ombudsman a fiha atenshon di Minister di Desaroyo Ekonémiko riba un
sentensia di Korte di Apelashon na Den Haag, Hulanda, ku a determind entre otro ku
leinan i e politika basa riba esaki no por tin komo konsekuensia ku famianan ku muchanan
menor di edat ta keda korta for di ret di awa. Na opinion di Ombudsman e desishon aki
tabata relevante pa komunidat di Korsou tambe a base di Statuto di Reino Hulandes. Den
e kuadro aki Ombudsman a referi na dos moshon adoptd pa Parlamento di Korsou,
kaminda ta urgi gobiérnu pa solushona e problematika diawa riba eisla.

Karta fecha 6 di séptémber 2024 ku ta anunsia un investigashon
ex officio riba e efektividat di supervishon di gobiérnu den kuadro
di e Ordenansa Nashonal ku ta trata kinderopvang na Korsou

Despues di varios sefial di insidentenan na sentronan di kuido di mucha na Korsou,
Ombudsman a disidi di lansa un investigashon riba e efektividat di supervishon di
gobiernu riba implementashon di e Ordenansa Nashonal ku ta trata kinderopvang na
Korsou. Den e kuadro aki Ombudsman a hasi varios pregunta na Minister di Ensefansa,
Siensia, Kultura i Deporte [aki: Minister di OWCS] i a pidi Minister di OWCS mas
dokumentashon.

Minister di OWCS a suministra e informashonnan pidi pa Ombudsman i ta antisipa ku e
raport diinvestigashon lo ta kla den e didos kuartal di 2025.

3.3.5

3.3.6

3.3.7

Karta fecha 19 di november 2024 ku ta anunsia un investigashon
ex officio tokante kumplimentu ku e IVRK dor di instansianan
hubenil di Koérsou

Siguiendo varios sefial di preokupashon den komunidat tokante bienestar di hdbennan
poné den institutonan hubenil bou di responsabilidat di gobiernu, Ombudsman a inisia
un investigashon riba e kumplimentu di e institutonan aki ku e stipulashonnan di IVRK. E
pregunta sentral den e investigashon aki ta: te na kigrado e derechonany interesnan die
muchanan aki ta keda garantisa. Komo parti di e investigashon aki, tur institushon
hubenil lo keda bishitd i entrevista.

Sigun e plannan eksistente, e investigashon aki lo finalisa durante e tres kuartal di 2025.

Plannan di lés pa skolnan sekundario tokante e rol
di Kinderombudsman

Den e afa di referensia, Ombudsman a aserka diferente organisashon eksterno pa
desaroya materialnan di ensefiansa pa skolnan sekundario pa loke ta trata e rol di
Kinderombudsman. E meta ta pa tin e material di ensefiansa aki kla natéempo, pa asina e
por keda presenta na e aktornan relevante ku e meta pa usa esaki pa e afia eskolar
2025/2026.

Investigashon inisial basa riba abusu di menornan di edat na Kérsou

Den e afa di referensia, Ombudsman a tuma e promé pasonan pa hasi un estudio
kualitativo i kuantitativo riba henter e isla basa riba e diferente formanan di abusu di kua
muchanan na Korsou ta viktima. E estudio aki lo konsisti di varios sub-estudio i e
resultado final probablemente lo wordu publika den e promé mitar di 2026.

3.3.8 Raport di 24 di desémber 2024 tokante un insidente kaminda un
mucha a sufri dafio fisiko na un sentro di kuido pa mucha

Di kiko esaki ta trata?

E demandante a akudi na e Ombudsman mirando ku na su pareser derechonan di su yu
menor di edat a keda viola pa e sentro di kuido [aki: e skol] ku e mucha aki tabata bishita.
Segun e demandante, e violashon aki ta relashona ku falta di supervishon di e mucha, a
konsekuensia di kua e mucha a hafia un aksidente i a kibra su wesunan na varios
kaminda.

E skol i e demandante despues a purba konhuntamente pa determind kon e insidente
por a sosodé, pero e demandante e skol no a koperd na un manera sufisiente, por
ehempel, a nenga di mustra e imagennan di kdmara disponibel relashond ku e insidente.
Ora ku e demandante na final no por a yega na un akuerdo ku e skol, esaki a akudi na
Ombudsman.

Konklushon

Ombudsman a determina ku un skol mester hasi su maksimo esfuerso pa garantisa e
salu y seguridat di e alumnonan ku ta keda konfia na dje. Sinembargo, e deber di kuido
aki no ta ilimita i no ta nifika ku kada alumno por keda supervisa di tal forma ku kada
iregularidat ta keda notd mesora i por tuma akshon mesora. A base di e echonan
disponibel, Ombudsman no por a establesé ku e skol no a ehersé sufisiente supervishon.

Sinembargo, Ombudsman a konklui si ku e skol no a kumpli ku e stipulashonnan di e
Ordenansa Nashonal ku ta trata kinderopvang na Korsou, manera garantisa ku e
areanan pafo di e skol ta adekua pa uso komo area pa hunga (speelplaats). Den e kaso
aki, e drea/plenchi pafd tabatin un flur di beton.

Rekomendashonnan
Ombudsman a konseha e skol pa:

I. den un periodo di diesdos siman for di e fecha di e raport di Ombudsman, hasi un
evaluashon general pa determind e grado te na kua e skol ta kumpli ku e
stipulashonnan di e Ordenansa Nashonal ku ta trata kinderopvang na Korsou;

II. den un periodo di kuater siman for di e fecha di e raport di Ombudsman, tuma

medidanan pa garantisd ku e dreanan pafd ta kumpli ku e stipulashonnan di e
Ordenansa Nashonal ku ta trata kinderopvang na Korsou.

Reakshon di skol
E skol no areakshona aindariba e rekomendashonnan di Ombudsman.

FUNSHONAMENTU INTERNO DI
OFISINA DI OMBUDSMAN

4.1 Introdukshon

Artikulo 10 di e Ordenansa Nashonal ku ta trata Ombudsman ta stipuld ku e
Ombudsman lo hafia sosten den ehekushon di su trabou. E formanan di trabou y
organisashon di e ofisina aki ta keda determina di forma independiente pa Ombudsman.
E trabounan disosteniotro asuntunan relashona ku Ombudsman lo keda presenta di un
manera global den e kapitulo aki.

4.2 Responsabilidat finansiero

Den afa presupuestario 2024, Parlamento di Korsou a pone un presupuesto di NAf.
4.646.500,00 disponibel pa Ombudsman. E montante aki a keda dividi di e siguiente
manera:

NAf. 640.000,00riba e servisio di kapital

NAf.4.006.500,00riba e servisio regular

Durante afia a otorgda un supsidio adishonal, oumentando e total di rekursonan
disponibel. Finalmente, un montante real di NAf. 5.036.179,83 keda gasta na 2024°.

4.3 Asuntunan di personal

4.3.1 Finalisashon di evaluashon eksterno di e struktura organisatorio di
Ofisina di Ombudsman
E evaluashon eksterno di e struktura organisatorio di Ofisina di Ombudsman lo
ta kla pa fin di 2024. Ombudsman aktualmente ta konsiderando
implementashon di e rekomendashonnanita antisipd ku lo tuma un desishon no
mas tarda ku e didos kuartal di 2025.

4.3.2 Kambio den personal
Durante e aifa di referensia a surgi un vakatura pa e posishon di
° Ofisial di keho (klachtbehandelaar) (1 fte)

4.3.3 Proposishon pa adapta kondishonnan laboral pa empleadonan na Ofisina di
Ombudsman
Durante e afia di referensia, Ombudsman a hasi un proposishon na Minister di
Asuntunan General pa mehora e kondishonnan laboral di e personal di Ofisina di
Ombudsman. Sigun leinan vigente, e kondishonnan aki mester keda aproba pa
medio di un dekreto nashonal (landsbesluit) promé ku Ombudsman por
establesé nan.

8Mira e anekso pa un bista kompleto

E petishon a keda hasi despues di un evaluashon interno di e resultadonan di
varios prosedura pa reklutd i selekshond, ku e keda realisa durante ananan. Den
praktika, ta parse ku kandidatonan eksperensia ku ke traha den sektor publiko
hopi bia ta opta pa gobiernu, komo ku e kondishonnan di trabou na Ofisina di
Ombudsman ta praktikamente meskos ku esnan den gobiéernu, miéntras ku
gobiernu ta ofresé un mobilidat laboral mas grandi mirando e tamafo di su
servisiosivil.

Maneho di propio atministrashon finansiero i di salario

Durante e aia di referensia, Ombudsman a bolbe aserka gobiernu ku e petishon
pa por asumi su propio atministrashon finansiero i di salario. E atministrashon
aki ta maneha pa Ministerionan di Finansa i di Maneho di Gobernashon,
Planifikashon i Servisio Publiko for di 10 di oktober 2010. Histérikamente, e
sosten balioso aki pa parti di gobiérnu, tabata debi pa gran parti na e echo ku,
durante e transishon pa e struktura konstitushonal nobo, Ofisina di Ombudsman
no tabatin e kapasidat pa manehad e atministrashonnan aki.

Sin embargo, ya pa varios afla, Ombudsman ta ekipa ku tur fasilidat nesesario pa
por pa por maneha su propio atministrashon finansiero i di salario, manera su
propio kuenta di banko i software finansiero i atministrativo. E paso aki ta digran
importansia i sumamente nesesario pa Ombudsman por yega na independensia
kompletoiasina kibra e dependensia finansiero i atministrativo di gobiernu.

4.4 Lokalidat

E proseso di renobashon di e lokalidat nobo den kua e Institushon di Ombudsman ta
situd for di 18 di desember 2023, a mira un progreso signifikante den e afia di referensia.
Ta antisipa ku e proseso aki lo ta kompletamente kla pa mas tarda e di tres kuartal di

2025.

4.5 Posishonnan ku Ombudsman a okupa pafé di su ofisina

Na afia 2024, Ombudsman a okup3 e siguiente posishonnan banda di su ofisina:

() miembro di Antilliaanse Juristenvereniging;
( ] miembro di Caribbean Ombudsman Association;
o miembro i miembro di direktiva di International Ombudsman Institute

[hierna: I0I] [posishon den maneho: Regional President of the IOl's Caribbean &
Latin American Region];

o miembro di Instituto Latinoamericano del Ombudsman;

() miembro di direktiva di CAROA Administration Foundation.

4.6 Posishon huridiko di Ombudsman

E kondishonnan sekundario relashona ku e ofisina di Ombudsman, inkluyendo
penshun, no a keda establesé den e ana di referensia.

PROFIEL KINDEROMBUDSMAN

De Landsverordening kinderombudsman [P.B. 2020, no. 128] is op 20 november 2020 bij landsbesluit
van de 20 november 2020, no.20/1705 [P.B. 2020, no. 129] in werking getreden. Hierdoor is de
wettelijke verplichting ontstaan om een ombudsman-plaatsvervanger aan te wijzen die het ambt van
Kinderombudsman zal moeten uitoefenen. De werving en selectie van de kandidaten die aan de Staten
van Curacao zullen worden voorgelegd voor benoeming in het ambt van Kinderombudsman, geschiedt
door de Ombudsman van Curacao, overeenkomstig de bepalingen van de Landsverordening
ombudsman [A.B. 2010, no. 87] zoals gewijzigd bij de Landsverordening kinderombudsman].

Als onderdeel van een Hoog College van Staat wordt van de Kinderombudsman een zelfstandige
uitvoering verwacht van minstens de volgende taken:

= het geven van voorlichting en informatie over rechten van jeugdigen;

= het gevraagd en ongevraagd advies geven aan de regering en aan de Staten over respectievelijk
wetgeving die en beleid dat de rechten van jeugdigen raken;

] het instellen van onderzoek naar de eerbiediging van de rechten van jeugdigen;

= het houden van toezicht op de wijze waarop klachten van jeugdigen of hun wettelijke

vertegenwoordigers door de daartoe bevoegde bestuursorganen of privaatrechtelijke
organisaties worden behandeld.

Functie-eisen

De Kinderombudsman bevordert de eerbiediging van de rechten van jeugdigen door bestuursorganen
en privaatrechtelijke organisaties. Hierbij houdt de Kinderombudsman expliciet rekening met het
belang en de mening van de jeugdige die in staat is om een eigen mening te vormen. Vanzelfsprekend
onderhoudt de Kinderombudsman contact met de wettelijke vertegenwoordiger(s) van jeugdigen, en
verder met alle stakeholders die op de een of andere manier betrokken zijn bij de behartiging van de
belangen van jeugdigen. Als een gezaghebbende deskundige op het gebied van kinderrechten, levert
de Kinderombudsman een onafhankelijke bijdrage aan het realiseren van de doelstellingen van het
Internationaal Verdrag inzake de Rechten van het Kind [IVRK] in de Curagaose gemeenschap. Om het
ambt van Kinderombudsman uit te kunnen oefenen, voldoet de kandidaat tenminste aan de volgende
functie-eisen:

= een afgeronde academische opleiding [een rechtenstudie is een pre];

0 ruime en gedegen kennis van kinderrechten;

= oprechte motivatie voor de inhoud van het werk van Kinderombudsman;

= gedegen kennis van de lokale sociale, politieke, culturele en bestuurlijke verhoudingen en

ontwikkelingen;
= sterk ontwikkeld analytisch vermogen;

uitgebreide ervaring met het doen van onderzoek;

aantoonbare managementervaring en managementvaardigheden;
onpartijdig en onafhankelijk;

onbesproken en onberispelijke persoonlijke reputatie;
diplomatieke houding;

bruggenbouwer;

teamspeler;

oplossingsgerichte instelling;

stressbestendig;

uitstekend ontwikkelde sociale- en communicatieve vaardigheden;
goede mondelinge en schriftelijke beheersing van de officiéle talen van Curacao [beheersing
van de Spaanse taal is een pre].

%k %k %k

Anekso IV

Ratifikashon di profil
di Kinderombudsman



PARLAMENTO DI KORSOU

Parliament of Curacao * Parlamento de Curazao * Staten van Curagao

Aan

De Ombudsman van Curacao
De heer mr. K.R. Concincion
Scharlooweg 41

Alhler.

Willemstad, 11 maart 2022

Uw referentie: Uw brief: Onze referentie:
21-22/00555-0

Onderwerp:  Bekrachtiging profiel Kinderombudsman

Geachte heer Concincion,
Met referte aan het bovengenoemde onderwerp bericht ondergetekende u als volgt.

Conform artikel 3, vijfde lid van de Landsverordening ombudsman (A.B. 2010, no. 87) zoals gewijzigd bij
de Landsverordening kinderombudsman stellen de Staten een profiel voor het ambt van de
Kinderombudsman vast. i . = S

De Staten hebben op 7 maart 2022 het profiel van de Kinderombudsman zoals door u voorgesteld in de
brief d.d. 2 augustus 2022 bekrachtigd.

Ingevolge bovengenoemde bepalingen van de Landsverordening ombudsman zoals gewijzigd geschiedt,

de werving en selectie van de kandidaten die aan de Staten van Curagao zullen worden voorgelegd voor
benoeming in het ambt van de Kinderombudsman, door de Ombudsman van Curagao.

De Staten zien uit naar een spoedige afhandeling van dit proces.

Hoogachtend,

E : _'P'l .
Wilhelminaplein 4 * Willemstad « Curagag = o e wsbs .
telefon +599 9 434-6000 * fax +599 9 461-4491 « e-mail; info@parlamento.cw * website: www.parlamento.cw

